
«ԳԻՏԱԿԱՆ ԵՎ ԳԻՏԱՏԵԽՆԻԿԱԿԱՆ ԳՈՐԾՈՒՆԵՈՒԹՅԱՆ ԲԱԶԱՅԻՆ, ՆՊԱՏԱԿԱՅԻՆ–ԾՐԱԳՐԱՅԻՆ, ԳԻՏԱԿԱՆ ԴՐԱՄԱՇՆՈՐՀԱՅԻՆ ՖԻՆԱՆՍԱՎՈՐՄԱՆ ՁԵՎԵՐՈՎ ՊԵՏԱԿԱՆ ՖԻՆԱՆՍԱՎՈՐՄԱՆ ԿԱՐԳԵՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	N /27.3/48662-2024

	«Գիտական և գիտատեխնիկական գործունեության բազային, նպատակային–ծրագրային, գիտական դրամաշնորհային ֆինանսավորման ձևերով պետական ֆինանսավորման կարգերը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալ դիտողությունները.

1․Անհրաժեշտ է Նախագծի վերնագրում «հաստատելու» բառից հետո լրացնել «և Հայաստանի Հանրապետության կառավարության 2001 թվականի նոյեմբերի 17-ի N 1121-Լ, Հայաստանի Հանրապետության կառավարության 2001 թվականի նոյեմբերի 17-ի N 1122 և Հայաստանի Հանրապետության կառավարության 2001 թվականի նոյեմբերի 17-ի N 1123 որոշումներն ուժը կորցրած ճանաչելու» բառերը:

2. Նախագծի 1-ին կետի 1-ին ենթակետում առաջարկում ենք «ֆինանսավորման» բառից առաջ լրացնել «ֆինանսավորման ձևերով պետական» բառերը՝ հաշվի առնելով Նախագծի վերնագրի բովանդակությունը:

Սույն դիտարկումը վերաբերում է նաև Նախագծի 1-ին կետի 2-րդ և 3-րդ ենթակետերին, Նախագծի 1-ին կետի 1-ին ենթակետով հաստատվող հավելված 1-ի (այսուհետ՝ Հավելված 1), Նախագծի 1-ին կետի 2-րդ ենթակետով հաստատվող հավելված 2-ի (այսուհետ՝ Հավելված 2), Նախագծի 1-ին կետի 3-րդ ենթակետով հաստատվող հավելված 3-ի (այսուհետ՝ Հավելված 3) վերնագրերին:

3. Հավելված 1-ի 1-ին կետի համաձայն.

«Uույն կարգով կարգավորվում են Հայաuտանի Հանրապետության գիտական պետական կազմակերպություններում ու բարձրագույն ուսումնական հաստատություններում (այuուհետ` կազմակերպություն) հիմնարար և կարևորագույն նշանակություն ունեցող կիրառական հետազոտությունների իրականացման, գիտական և գիտատեխնիկական գործունեության ենթակառուցվածքի` գիտական կազմակերպությունների և դրանց ու բուհերի կենտրոնների, լաբորատորիաների և այլ կառուցվածքային ստորաբաժանումների պահպանման ու զարգացման և գիտական հետազոտությունների ու մշակումների իրականացման, ազգային արժեք ներկայացնող գիտական oբյեկտների պահպանման, գիտական կադրերի պատրաuտման ծրագրերի (այuուհետ` ծրագիր) հաuտատման ու ֆինանuավորման (այuուհետ` բազային ֆինանuավորում), ինչպես նաև բազային ֆինանսավորման մեխանիզմների հարաբերությունները:»:
Այս առումով, հարկ է նկատի ունենալ, որ նշված կարգավորումը Հայաuտանի Հանրապետության գիտական պետական կազմակերպություններում ու բարձրագույն ուսումնական հաստատություններում (այuուհետ` կազմակերպություն) հիմնարար և կարևորագույն նշանակություն ունեցող կիրառական հետազոտությունների իրականացման, գիտական և գիտատեխնիկական գործունեության ենթակառուցվածքի` գիտական կազմակերպությունների և դրանց ու բուհերի կենտրոնների, լաբորատորիաների և այլ կառուցվածքային ստորաբաժանումների պահպանման ու զարգացման և գիտական հետազոտությունների ու մշակումների իրականացման, ազգային արժեք ներկայացնող գիտական oբյեկտների պահպանման, գիտական կադրերի պատրաuտման ծրագրերի (այuուհետ` ծրագիր) հաuտատման մասով դուրս է Հավելված 1-ի վերնագրի բովանդակության շրջանակից, որով սահմանվում է միայն գիտական և գիտատեխնիկական գործունեության բազային ֆինանսավորման կարգը, ինչպես նաև չի համապատասխանում «Գիտական և գիտատեխնիկական գործունեության մասին» օրենքի 23-րդ հոդվածի 5-րդ մասին, որի համաձայն.

«Կառավարությունը հաստատում է գիտական և գիտատեխնիկական գործունեության բազային, նպատակային-ծրագրային և գիտական դրամաշնորհային ֆինանսավորման ձևերով պետական ֆինանսավորման կարգերը, որոնք նկարագրում են ֆինանսավորման ամբողջական գործընթացը, գիտական և գիտատեխնիկական փորձաքննության տեսակները և կատարողականի վրա հիմնված ֆինանսավորման գործիքները:»:

Հետևաբար, Նախագիծն այս մասով ունի վերանայման կարիք՝ հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

Սույն դիտողությունը վերաբերում է նաև Հավելված 1-ի 2-րդ գլխով սահմանվող ծրագրի հայտի տեսակներին, դրանց ներկայացմանը, ստուգմանը և ամփոփմանը և Հավելված 1-ի 3-րդ գլխով սահմանվող ծրագրերի իրականացման նպատակով պայմանագրերի կնքմանը, արդյունքների գնահատմանը և հաշվետվությունների ներկայացմանը:
4. Հավելված 1-ի 4-րդ կետում անհրաժեշտ է հստակեցնել «պաշտոնային աշխատավարձ» հասկացությունը՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 3-րդ մասը, որի համաձայն.
«Եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:»:

Սույն դիտողությունը վերաբերում է նաև Նախագծի համանման կարգավորուներին:

5. Բացի այդ, Հավելված 1-ի 4-րդ կետում «կարգի հավելվածով» բառերն անհրաժեշտ է փոխարինել «հավելվածի Ձև 1-ով» բառերով, իսկ Հավելված 1-ով հաստատվող աղյուսակի «Հավելված Գիտական և գիտատեխնիկական գործունեության բազային ֆինանսավորման կարգի» բառերն անհրաժեշտ է  փոխարինել «Ձև 1» բառերով:
6. Հավելված 1-ի 6-րդ կետում անհրաժեշտ է հստակեցնել, թե 2025 թվականից հետո երբ է գործելու աղյուսակի՝ 2025 թվականի համար սահմանված գործակիցը:

7. Առաջարկում ենք Հավելված 1-ի 8-րդ կետի 2-րդ ենթակետում «պահպանման» բառից հետո լրացնել «գիտական կադրերի պատրաստման» բառերը՝ հիմք ընդունելով «Գիտական և գիտատեխնիկական գործունեության մասին» օրենքի 23-րդ հոդվածի 4-րդ մասի ա. Կետով սահմանվող կարգավորումը:
8. Հավելված 1-ի 13-րդ կետով սահմանվում է, որ աշխատանքային խմբի թվաքանակը, անհատական կազմը և աշխատակարգը հաստատվում են կոմիտեի նախագահի կողմից։

Այս առումով, հարկ է նկատի ունենալ, որ ներքին իրավական ակտի հիման վրա չի կարող ընդունվել անհատական իրավական կամ ներքին իրավական ակտ՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ և 6-րդ կետերը, որոնց համաձայն.

«5) անհատական իրավական ակտ` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց.

6) ներքին (լոկալ) իրավական ակտ` նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից»:

Սույն դիտողությունը վերաբերում է նաև Հավելված 1-ի 20-րդ կետի «Խորհրդի կազմի թվաքանակը, անհատական կազմը և աշխատակարգը հաստատվում են կոմիտեի նախագահի կողմից։» նախադասությանը, Հավելված 1-ի 23-րդ կետին, Հավելված 2-ի 13-րդ կետին, Հավելված 2-ի 15-րդ կետին և Հավելված 3-ի 11-րդ կետի «Հանձնաժողովը հաստատում է հայտերի վարկանիշային ցանկը:» նախադասությանը:

9. Հավելված 1-ի 14-րդ կետում անհրաժեշտ է հստակեցնել, թե աշխատանքային խումբը ինչ ժամկետում է յուրաքանչյուր հայտի վերաբերյալ կոմիտե ներկայացնում ֆինանսավորման չափը նույնը թողնելու, լրացուցիչ ֆինանսավորման չափի կամ ֆինանսավորման կրճատման վերաբերյալ առաջարկություն:

10. Հավելված 1-ի 18-րդ կետում անհրաժեշտ է հստակեցնել, թե հայտի ֆինանսավորման ծավալներն ինչ ժամկետում են ներառվում Հայաստանի Հանրապետության՝ հաջորդ տարվա պետական բյուջեի նախագծում:

11. Բացի այդ, Հավելված 1-ի 18-րդ կետում առաջարկում ենք «առաջարկները» բառը փոխարինել «առաջարկությունները» բառով՝ հիմք ընդունելով Հավելված 1-ի 14-րդ կետի կարգավորումը:

12. Հավելված 1-ի 31-րդ կետում անհրաժեշտ է հստակեցնել, թե Խորհուրդը ինչ ժամկետում է քննարկում հաշվետվությունները և ինչ ժամկետում է կոմիտե ներկայացնում եզրակացություն հիմնարար, կարևորագույն նշանակություն ունեցող կիրառական հետազոտությունների ծրագրերի իրականացման ընթացիկ (տարեկան) կամ ամփոփիչ հաշվետվությունների վերաբերյալ:

13. Անհրաժեշտ է Հավելված 1-ով հաստատվող աղյուսակի տվյալները համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, որի համաձայն.

«Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:»:

14. Հավելված 2-ի վերնագրով սահմանվում է գիտական և գիտատեխնիկական գործունեության նպատակային–ծրագրային ֆինանսավորման կարգը, սակայն Հավելված 2-ի 1-ին կետով սահմանվում է, որ սույն կարգը սահմանում է «Գիտական և գիտատեխնիկական գործունեության մասին» օրենքում տրված գիտական և գիտատեխնիկական գործունեության նպատակային-ծրագրային ֆինանսավորման մեխանիզմը, ինչպես նաև գիտական և գիտատեխնիկական գործունեության նպատակային ծրագրերի (այսուհետ` նպատակային ծրագիր) ներկայացման, մրցութային կարգով դրանց ընտրության և ֆինանսավորման գործընթացները:
Այս առումով, հարկ է նկատի ունենալ, որ նշված կարգավորումը գիտական և գիտատեխնիկական գործունեության նպատակային ծրագրերի (այսուհետ` նպատակային ծրագիր) ներկայացման, մրցութային կարգով դրանց ընտրության մասով դուրս է Հավելված 2-ի վերնագրի բովանդակության շրջանակից, որով սահմանվում է միայն գիտական և գիտատեխնիկական գործունեության նպատակային-ծրագրային ֆինանսավորման կարգը, ինչպես նաև չի համապատասխանում «Գիտական և գիտատեխնիկական գործունեության մասին» օրենքի 23-րդ հոդվածի 5-րդ մասին, որի համաձայն.

«Կառավարությունը հաստատում է գիտական և գիտատեխնիկական գործունեության բազային, նպատակային-ծրագրային և գիտական դրամաշնորհային ֆինանսավորման ձևերով պետական ֆինանսավորման կարգերը, որոնք նկարագրում են ֆինանսավորման ամբողջական գործընթացը, գիտական և գիտատեխնիկական փորձաքննության տեսակները և կատարողականի վրա հիմնված ֆինանսավորման գործիքները:»:

Հետևաբար, Նախագիծն այս մասով ունի վերանայման կարիք՝ հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

Սույն դիտողությունը վերաբերում է նաև Հավելված 2-ի 2-րդ կետին, 2-րդ և 3-րդ գլուխներով սահմանվող կարգավորումներին:

15. Բացի այդ, Հավելված 2-ի 1-ին կետում «Գիտական և գիտատեխնիկական գործունեության մասին» օրենքում տրված գիտական և գիտատեխնիկական գործունեության նպատակային-ծրագրային ֆինանսավորման մեխանիզմը» արտահայտությունը վերնայման կարիք ունի, քանի որ Գիտական և գիտատեխնիկական գործունեության մասին» օրենքով սահմանված չէ գիտական և գիտատեխնիկական գործունեության նպատակային-ծրագրային ֆինանսավորման մեխանիզմը:

16. Հավելված 2-ի 14-րդ կետում անհրաժեշտ է հստակեցնել, թե Խորհուրդը ինչ ժամկետում է ձևավորում վարկանշային ցանկ:

17. Հավելված 2-ի 15-րդ կետում անհրաժեշտ է հստակեցնել, թե ինչ ժամկետում է հաստատվում նպատակային ծրագրերի ցանկը:

18. Հավելված 2-ի 19-րդ կետում անհրաժեշտ է հստակեցնել, թե Կոմիտեն ընթացիկ (տարեկան) ու ամփոփիչ հաշվետվությունները ինչ ժամկետում է տրամադրում Խորհրդի քննարկմանը, իսկ վերջինս ինչ ժամկետում է տալիս եզրակացություն նպատակային ծրագրերի իրականացման ընթացիկ (տարեկան) և ամփոփիչ հաշվետվությունների վերաբերյալ:

19. Հավելված 2-ի 19-րդ կետում անհրաժեշտ է «ծարագրերի» բառը փոխարինել «ծրագրերի» բառով:

20. Հավելված 3-ի վերնագրով սահմանվում է գիտական և գիտատեխնիկական գործունեության գիտական դրամաշնորհային ֆինանսավորման կարգը, սակայն Հավելված 3-ի 1-ին կետով սահմանվում է, որ սույն կարգով կարգավորվում են «Գիտական և գիտատեխնիկական գործունեության մասին» օրենքով սահմանված գիտական և գիտատեխնիկական գործունեության գիտական դրամաշնորհային ֆինանսավորման շրջանակներում գիտական հետազոտությունների կամ գիտատեխնիկական մշակումների հանգեցնող, գիտնականների և հետազոտական խմբերի (կոլեկտիվների) նախաձեռնությամբ հետազոտական նախագծերի (այսուհետ` հետազոտական նախագիծ) ներկայացման, մրցութային կարգով դրանց ընտրության և ֆինանսավորման հետ առնչվող հարաբերությունները:

Այս առումով, հարկ է նկատի ունենալ, որ նշված կարգավորումը հետազոտական նախագծերի ներկայացման և մրցութային կարգով դրանց ընտրության մասով դուրս է Հավելված 3-ի վերնագրի բովանդակության շրջանակից, որով սահմանվում է միայն գիտական և գիտատեխնիկական գործունեության գիտական դրամաշնորհային ֆինանսավորման կարգը, ինչպես նաև չի համապատասխանում «Գիտական և գիտատեխնիկական գործունեության մասին» օրենքի 23-րդ հոդվածի 5-րդ մասին, որի համաձայն.

«Կառավարությունը հաստատում է գիտական և գիտատեխնիկական գործունեության բազային, նպատակային-ծրագրային և գիտական դրամաշնորհային ֆինանսավորման ձևերով պետական ֆինանսավորման կարգերը, որոնք նկարագրում են ֆինանսավորման ամբողջական գործընթացը, գիտական և գիտատեխնիկական փորձաքննության տեսակները և կատարողականի վրա հիմնված ֆինանսավորման գործիքները:»:
Հետևաբար, Նախագիծն այս մասով ունի վերանայման կարիք՝ հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

Սույն դիտողությունը վերաբերում է նաև Հավելված 3-ի 2-րդ, 3-րդ և 4-րդ գլուխներին:

21. Հավելված 3-ի 4-րդ ենթակետում «կոլեկտիվի» բառն առաջարկում ենք փոխարինել «կոլեկտիվին» բառով:

22. Հավելված 3-ի 4-րդ կետի 7-րդ ենթակետով սահմանվում է, որ մրցույթի հրավերը պետք է պարունակի հայտի ձևը և դրա լրացման և ներկայացման (նաև թղթային) ընթացակարգը, իսկ Հավելված 3-ի 6-րդ կետով սահմանվում է, որ մրցույթին մասնակցելու նպատակով գիտնականների և հետազոտական խմբերի (կոլեկտիվների) կողմից հետազոտական նախագծի հայտը (այսուհետ՝ հայտ) ներկայացվում է կոմիտեի առցանց համակարգի (այսուհետ՝ համակարգ) միջոցով՝ ըստ մրցույթի հրավերով սահմանված կարգի, ուստի այս մասով Նախագիծն ունի վերանայման կարիք:

23. Հավելված 3-ի 10-րդ կետում անհրաժեշտ է հստակեցնել, թե Կոմիտեն հայտերի ձևավորման ցանկն ինչ ժամկետում է ձևավորում:
24. Հավելված 3-ի 11-րդ կետում անհրաժեշտ է հստակեցնել, թե երբ է Հանձնաժողովը կոմիտե ներկայացնում հետազոտական նախագծի ֆինանսավորման նպատակահարմարության  և ծավալների մասին առաջարկություն:

25. Հավելված 3-ի 12-րդ կետում անհրաժեշտ է հստակեցնել, թե Կոմիտեն ինչ ժամկետում է Հայաստանի Հանրապետության կրթության, գիտության, մշակույթի և սպորտի նախարարի հաստատմանը ներկայացնում հետազոտական նախագծերի ցանկը:

26. Հավելված 3-ի 14-րդ կետի 1-ին ենթակետով սահմանվում է, որ Հայաստանի Հանրապետության օրենսդրությամբ սահմանված կարգով կնքվում են պայմանագրեր՝ կոմիտեի, կազմակերպության և սույն կարգի 13-րդ կետում նշված ցանկում ընդգրկված հետազոտական նախագծի ղեկավարի միջև:
Այս առումով, հարկ է նկատի ունենալ, որ Հավելված 3-ի 13-րդ կետով ցանկ սահմանված չէ, ուստի այս մասով Նախագիծն ունի վերանայման կարիք:
27. Հավելված 3-ի 16-րդ կետում անհրաժեշտ է հստակեցնել, թե հետազոտական նախագծի իրականացման մասին ինչ ժամկետում պետք է կազմվեն ընթացիկ (տարեկան) և ամփոփիչ հաշվետվությունները:

28. Հավելված 3-ի 18-րդ կետում անհրաժեշտ է հստակեցնել, թե Կոմիտեն ինչ ժամկետում է ընթացիկ (տարեկան) և ամփոփիչ հաշվետվությունները ներկայացնում հանձնաժողով, իսկ Հանձնաժողովն ինչ ժամկետում է քննարկում ընթացիկ (տարեկան) և ամփոփիչ հաշվետվությունները և կոմիտե ներկայացնում հետազոտական նախագծի հետագա ֆինանսավորման նպատակահարմարության (ընթացիկ հաշվետվություն) կամ ընդունման (ամփոփիչ հաշվետվություն) մասին առաջարկություն:
	Չի ընդունվել։

«Գիտական և գիտատեխնիկական գործունեության մասին օրենքում լրացումներ և փոփոխություններ կատարելու մասին» օրենքի կիրարկումն ապահովող միջոցառումների ցանկը հաստատելու մասին» ՀՀ վարչապետի որոշման նախագծի շրջանակներում սույն նախագծի վերնագիրը բովանդակային առումով չծանրաբեռնելու նպատակով, ՀՀ վարչապետի աշխատակազմի իրավաբանական վարչության առաջարկով նախագծի վերնագրից հանվել է գործող որոշումն ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ կնախատեսվի որոշման նախագծի համապատասխան կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:

Ընդունվել է։
Կատարվել է համապատասխան լրացումները:

Ընդունվել է մասամբ։
Հավելված 1-ի 1-ին կետը խմբագրվել է, ինչպես նաև 1-ին կետից հետո լրացվել են երկու նոր կետ։

Հավելված 1-ի 2-րդ գլխով սահմանվող ծրագրի հայտի տեսակների, դրանց ներկայացման, ստուգման և ամփոփման, ինչպես նաև Հավելված 1-ի 3-րդ գլխով սահմանվող ծրագրերի իրականացման նպատակով պայմանագրերի կնքման, արդյունքների գնահատման և հաշվետվությունների ներկայացման վերաբերյալ հարկ է նկատի ունենալ, որ համաձայն «Գիտական և գիտատեխնիկական գործունեության մասին» օրենքի 23-րդ հոդվածի 4-րդ մասի «ա» կետի՝ բազային ֆինանսավորումը հատկացվում է գիտական պետական կազմակերպություններում հիմնարար և կարևորագույն նշանակություն ունեցող կիրառական հետազոտությունների իրականացման, գիտական և գիտատեխնիկական գործունեության ենթակառուցվածքի պահպանման ու զարգացման, ազգային արժեք ներկայացնող գիտական օբյեկտների պահպանման ու գիտական կադրերի պատրաստման նպատակներով, ուստի և ներկայացվող հայտերի անվանումները բխում են ենթածրագիրներին համապատասխան։ 
Միաժամանակ ելնելով «Գիտական և գիտատեխնիկական գործունեության մասին» օրենքի 23-րդ հոդվածի 5-րդ մասից՝ կարգերում նկարագրվում են ֆինանսավորման ամբողջական գործընթացը, գիտական և գիտատեխնիկական փորձաքննության տեսակները և կատարողականի վրա հիմնված ֆինանսավորման գործիքները, որով պայմանավորված հնարավոր չէ նախագծով չներկայացնել համապատասխան ֆինանսավորման ձևերով մրցութային գործընթացը, համաձայն որի իրականացվում է համապատասխան ծրագրերի իրականացման նպատակով պետական ֆինանսավորոմ։ 
Ընդունվել է։
Նշված կետերը խմբագրվել են և հանվել «պաշտոնային» բառը։ 

Ընդունվել է։

Կատարվել է համապատասխան փոփոխություն։

Ընդունվել է։

Նախագծի Հավելված 1-ի 6-րդ կետը հանվել է, իսկ 4-րդ կետում լրացվել է «2025 թվականի հունվարի 1-ից» բառերը, որը նախատեսում է, որ 2025 թվականի հունվարի 1-ից սկսած յուրաքանչյուր տարակարգի աշխատավարձի նվազագույն չափը, Հայաստանի Հանրապետության օրենսդրությամբ նախատեսված աշխատաժամանակի նորմալ տևողությամբ աշխատողների համար, հաշվարկվում է սույն հավելվածի Ձև N 1-ով նախատեսված աղյուսակով սահմանված գործակցի և բազային աշխատավարձի արտադրյալով։

Ընդունվել է մասամբ։

Կատարվել է համապատասխան փոփոխություն։
Չի ընդունվել։

Համաձայն «Գիտական և գիտատեխնիկական գործունեության մասին» օրենքի 15․1-ին հոդվածի 2-րդ մասի 11-րդ կետի՝ Բարձրագույն կրթության և գիտության կոմիտեն իր կանոնադրական գործառույթներն ապահովելու նպատակով կարող է ստեղծել մասնագիտական փորձագիտական խորհուրդներ, մրցութային հանձնաժողովներ, աշխատանքային խմբեր, ինչպես նաև կարող է ձևավորել մասնագիտական և խորհրդակցական մարմիններ` հաստատելով դրանց աշխատակարգը և անվանական կազմը։ Եվ այս համատեսքտում Կոմիտեի նախագահը առաջնորդվելով վերոնշյալ դրույթով՝ ընդունում է անհատական իրավական կամ ներքին իրավական ակտ։ 
Ընդունվել է։

Սահմանվել են համապատասխան ժամկետները։
Համապատասխան կետը խմբագրվել է, որի համար ժամկետի սահմանում չի պահանջվում։

Ընդունվել է։

Կատարվել է համապատասխան փոփոխություն։

Համապատասխան կետը խմբագրվել է, որի համար ժամկետի սահմանում չի պահանջվում։

Ընդունվել է։

Աղյուսակը համարակալվել է։

Ընդունվել է մասամբ։

Հավելված 2-ի 1-ին կետը խմբագրվել է։

Հավելված 2-ի 2-րդ կետի, 2-րդ և 3-րդ գլուխներով սահմանվող կարգավորումների վերաբերյալ հարկ է նկատի ունենալ, որ համաձայն «Գիտական և գիտատեխնիկական գործունեության մասին» օրենքի 23-րդ հոդվածի 5-րդ մասից՝ կարգերում նկարագրվում են ֆինանսավորման ամբողջական գործընթացը, գիտական և գիտատեխնիկական փորձաքննության տեսակները և կատարողականի վրա հիմնված ֆինանսավորման գործիքները, որով պայմանավորված հնարավոր չէ նախագծով չներկայացնել համապատասխան ֆինանսավորման ձևերով մրցութային գործընթացը, համաձայն որի իրականացվում է համապատասխան ծրագրերի իրականացման նպատակով պետական ֆինանսավորոմ։
Ընդունվել է։

Հավելված 2-ի 1-ին կետը խմբագրվել է։

Ընդունվել է։

Սահմանվել են համապատասխան ժամկետները։
Ընդունվել է։

Սահմանվել են համապատասխան ժամկետները։
Ընդունվել է։

Կատարվել է համապատասխան փոփոխություն։

Ընդունվել է մասամբ։

Հավելված 3-ի 1-ին կետը խմբագրվել է։

Հավելված 3-ի 2-րդ կետի, 2-րդ և 3-րդ գլուխներով սահմանվող կարգավորումների վերաբերյալ հարկ է նկատի ունենալ, որ համաձայն «Գիտական և գիտատեխնիկական գործունեության մասին» օրենքի 23-րդ հոդվածի 5-րդ մասից՝ կարգերում նկարագրվում են ֆինանսավորման ամբողջական գործընթացը, գիտական և գիտատեխնիկական փորձաքննության տեսակները և կատարողականի վրա հիմնված ֆինանսավորման գործիքները, որով պայմանավորված հնարավոր չէ նախագծով չներկայացնել համապատասխան ֆինանսավորման ձևերով մրցութային գործընթացը, համաձայն որի իրականացվում է համապատասխան ծրագրերի իրականացման նպատակով պետական ֆինանսավորում։

Ընդունվել է։

Կատարվել է համապատասխան փոփոխություն։

Ընդունվել է։
Ենթակետը խմբագրվել է։ 

Ընդունվել է։

Սահմանվել են համապատասխան ժամկետները։
Ընդունվել է։

Սահմանվել են համապատասխան ժամկետներ 10-րդ և 11-րդ կետերում։
Ընդունվել է։

Սահմանվել են համապատասխան ժամկետները։
Ընդունվել է։
13-րդ կետը փոխարինվել է 12-րդ կետով, որտեղ նշվում է ցանկը։

Ընդունվել է։

Սահմանվել են համապատասխան ժամկետները։
Ընդունվել է։

Սահմանվել են համապատասխան ժամկետները։


	2.   ՀՀ առողջապահության նախարարություն
	29.11.2024թ.

	
	N ԱԱ/05/35813-2024

	
Ի պատասխան Ձեր 2024 թվականի նոյեմբերի 15-ի  թիվ 01/9.1.1/35599-2024 գրության` Ձեզ եմ ներկայացնում «Գիտական և գիտատեխնիկական գործունեության բազային, նպատակային–ծրագրային, գիտական դրամաշնորհային ֆինանսավորման ձևերով պետական ֆինանսավորման կարգերը հաստատելու մասին» Հայաստանի Հանրապետության կառավարության որոշման նախագծի վերաբերյալ հետևյալ առաջարկությունները.


1) Հավելված 1-ի 11-րդ կետում «Ծրագրի ընտրության ժամանակ առաջնությունը տալ տնտեսության զարգացման գերակայություններից բխող նախագծերին»  նախադասությունը շարադրել հետևյալ խմբագրությամբ.

 «Ծրագրի ընտրության ժամանակ առաջնայնությունը տրվում է տնտեսության զարգացման գերակայություններից բխող կամ միջազգային գիտական կարևորության նախագծերին»:


2) Հավելված 2-ի 4-րդ կետը շարադրել հետևալ խմբագրությամբ. 


«Միևնույն պետական մարմինը մեկից ավելի նպատակային ծրագրի անվանում ներկայացնելու դեպքում պետք է դրանք շարադրի ըստ առաջնահերթության, իսկ կոմիտեն և հանձնաժողովը որոշումներ ընդունելիս կառաջնորդվեն գիտության տարբեր ճյուղերի հավասարակշիռ ներկայացվածություն ապահովելու սկզբունքով, (օրինակ` հիմնարար և կլինիկական գիտահետազոտական ծրագրերի միջև)»:


3) Հավելված 3-ում հստակ չէ, արդյո՞ք ծրագրերին դիմելիս կարելի է նախատեսել նաև գիտական կենտրոնների կամ խմբերի տեխնիկական վերազինման, ենթակառուցվածքների զարգացման հետ կապված ծախսերը կամ կարո՞ղ է դա լինել առաջարկվող ծրագրի հիմնական նպատակը:
	Չի ընդունվել։

Կետը խմբագրվել է։
Չի ընդունվել։
Համապատասխան ձևակերպում նախատեսված չէ   «Գիտական և գիտատեխնիկական գործունեության մասին» օրենքով կամ այլ իրավական ակտերով։
Չի ընդունվել։

Ենթակառուցվածքների և նյութատեխնիկական բազայի արդիականացման համար առկա են այլ ծրագրեր։ Գիտական դրամաշնորհայինը նախատեսված է գիտական նախագծերի իրականացման համար։

	
3.   ՀՀ էկոնոմիկայի նախարարություն
	27.11.2024թ.

	
	N 01/24603-2024

	Ի պատասխան Ձեր՝ սույն թվականի նոյեմբերի 18-ի թիվ 01/9.1.1/35599-2024 գրության՝ հայտնում ենք, որ «Գիտական և գիտատեխնիկական գործունեության բազային, նպատակային–ծրագրային, գիտական դրամաշնորհային ֆինանսավորման ձևերով պետական ֆինանսավորման կարգերը հաստատելու մասին» ՀՀ կառավարության որոշման նախագծի փաթեթի վերաբերյալ Էկոնոմիկայի նախարարությունը իր իրավասությունների շրջանակում առաջարկություններ և դիտողություններ չունի։
	Ընդունվել է ի գիտություն։

	4.   ՀՀ ֆինանսների նախարարություն
	13.12.2024թ.

	
	N 01/34-3/25426-2024

	ՀՀ ֆինանսների նախարարությունը Ձեր 15.11.2024թ. N 01/9.1.1/35599-2024 գրությամբ ներկայացված՝ «Գիտական և գիտատեխնիկական գործունեության բազային, նպատակային–ծրագրային, գիտական դրամաշնորհային ֆինանսավորման ձևերով պետական ֆինանսավորման կարգերը հաստատելու մասին» ՀՀ կառավարության որոշման նախագծի փաթեթի (այսուհետ՝ Նախագիծ) վերաբերյալ հայտնում է հետևյալը.

Նախագծի 2-րդ կետով ուժը կորցրած են ճանաչվում ՀՀ կառավարության 17.11.2001թ. «Գիտական և գիտատեխնիկական գործունեության բազային ֆինանսավորման կարգը հաստատելու մասին» N1121-Լ, «Գիտական և գիտատեխնիկական գործունեության պայմանագրային (թեմատիկ) ֆինանսավորման կարգը հաստատելու մասին» N1122 և «Գիտական և գիտատեխնիկական պետական ծրագրերի նպատակային-ծրագրային ֆինանսավորման կարգը հաստատելու մասին» N1123 որոշումները:

Այդ կապակցությամբ հայտնում ենք հետևյաը.

ՀՀ կառավարության 13.05.2021թ. «Հայաստանի Հանրապետության կառավարության 2001 թվականի նոյեմբերի 17-ի N 1121 որոշման մեջ փոփոխություններ և լրացումներ կատարելու մասին» N747-Լ որոշմամբ հաստատվել է «Գիտական կադրերի նվազագույն պաշտոնային դրույքաչափի հաշվարկման գործակիցների» աղյուսակը, որը հիմք է հանդիսացել ինչպես ՀՀ 2025-2027թթ. պետական միջնաժամկետ ծախսային ծրագրով, այնպես էլ  ՀՀ 2025 թվականի պետական բյուջեով բազային ֆինանսավորմամբ աշխատող գիտական կադրերի աշխատավարձերի հաշվարկման համար:

Նախագծի Հավելված 1-ով հաստատվող «Գիտական և գիտատեխնիկական գործունեության բազային ֆինանսավորման կարգ»-ում ներառված է «Գիտական և ճարտարագիտատեխնիկական աշխատողների նվազագույն պաշտոնային դրույքաչափի հաշվարկման գործակիցներ» աղյուսակը (այսուհետ՝ Աղյուսակ), ինչը, ըստ էության, ՀՀ կառավարության 13.05.2021թ. N747-Լ որոշմամբ հաստատված աղյուսակի նոր խմբագրությունն է, որում ավելացվել են «Պատվավոր առաջատար գիտաշխատող» և «Պատվավոր գլխավոր գիտաշխատող» պաշտոնները՝ համապատասխան գործակիցներով, ինչը կհանգեցնի ՀՀ պետական բյուջեից լրացուցիչ ծախսերի կատարման անհրաժեշտության (բացակայում է ֆինանսական գնահատականը):

Այդ կապակցությամբ հայտնում ենք, որ նշված հարցը չի քննարկվել բյուջետային գործընթացների շրջանակներում, այդ նպատակով միջոցներ նախատեսված չեն ինչպես ՀՀ 2025-2027թթ. պետական միջնաժամկետ ծախսային ծրագրով, այնպես էլ  ՀՀ 2025 թվականի պետական բյուջեով: Ուստի, հաշվի առնելով առաջիկա տարիների ֆիսկալ հնարավորությունները, առաջարկում ենք ձեռնպահ մնալ բյուջետային քննարկումներից դուրս նոր ծախսային պարտավորություններ առաջացնող նախաձեռնությունների շրջանառումից, որով պայմանավորված առաջարկում ենք խմբագրել Աղյուսակը՝ դրանից հանելով նոր պաշտոնները:
Միաժամանակ, հայտնում ենք, որ վերոնշված պաշտոնների գործառույթների և կարողությունների վերաբերյալ դրույթները սահմանվել են ՀՀ կառավարության 21.12.2023թ.  N2298–Ն որոշմամբ, որում, ի թիվս այլնի, նախատեսվում է, որ  և՛ «Պատվավոր առաջատար գիտաշխատողը», և՛ «Պատվավոր գլխավոր գիտաշխատողը» ունի կարողություններ իր գործընկերների հետ կազմելու հետազոտական համագործակցային խմբեր (նաև միջազգային) և հայթայթել դրամաշնորհային միջոցներ ծրագրերի իրականացման համար, որոնց շրջանակներում էլ կիրականացվի վերջիններիս վարձատրությունը։
	Չի ընդունվել։

«Պատվավոր առաջատար գիտաշխատող» և «Պատվավոր գլխավոր գիտաշխատող» տարակարգերի սահմանմաբ ՀՀ պետական բյուջեից լրացուցիչ ֆինանսավորման անհրաժեշտություն չի առաջանում, հաշվի առնելով, որ ՀՀ կառավարության 2023 թվականի դեկտեմբերի 21-ի  N 2298–Ն որոշմամբ հաստատված հավելվածի 39-րդ կետը հստակ սահմանում է, որ «Պատվավոր առաջատար գիտաշխատող» պաշտոնը կարող է զբաղեցնել այն անձը, ով վերջին տասը տարիների ընթացքում զբաղեցրել է առաջատար գիտաշխատողի, գիտական խմբի ղեկավարի կամ գիտական ստորաբաժանման ղեկավարի պաշտոն և այդ տարակարգի համար Նախագծով նախատեսված Աղյուսակում սահմանված է ավագ գիտաշխատողի գործակից, իսկ 41-րդ կետով՝ «Պատվավոր գլխավոր գիտաշխատող»  պաշտոնը կարող է զբաղեցնել այն անձը, ով վերջին տասը տարիների ընթացքում զբաղեցրել է գլխավոր գիտաշխատողի, գիտական խմբի ղեկավարի կամ գիտական ստորաբաժանման ղեկավարի պաշտոն և այդ տարակարգի համար Նախագծով նախատեսված Աղյուսակում սահմանված է առաջատար գիտաշխատողի գործակից։  


	5.   ՀՀ գիտությունների ազգային ակադեմիա
	25.11.2024թ.

	
	N Ե/71-24

	1. Նախագծի N 1 հավելվածով` «Գիտական և գիտատեխնիկական գործունեության բազային ֆինանսավորման կարգով» (այսուհետ` բազային ֆինանսավորման կարգ) առաջարկվում է վերանայել ներկայումս գործող գիտական և գիտատեխնիկական գործունեության բազային ֆինանսավորման կարգը և սահմանել նաև ինստիտուցիոնալ ֆինանսավորման կատարողականի վրա հիմնված մոդելի որոշակի շրջանակներ: Կատարողականի կամ արդյունավետության վրա հիմնված հետազոտությունների ֆինանսավորման նպատակը գիտական և գիտատեխնիկական գործունեության բնագավառի պետական/հանրային հատվածի արդյունավետության բարձրացումն է, հիմքը` կազմակերպությունների գիտական գործունեության արդյունավետության գնահատումը, իսկ գործիքակազմը` կատարողականի փորձագիտական և/կամ գիտաչափական գնահատումը, դրանց համակցությունը կամ պայմանագրով սահմանված կատարողականի գնահատումը։ Ընդ որում, մոդելի ներդրումը ենթադրում է գիտական կազմակերպությունների և բարձրագույն ուսումնական հաստատությունների միավորների գիտական և գիտատեխնիկական գործունեության արդյունավետության գնահատման թափանցիկ համակարգի մշակում և ներդրում, որը պետք է հիմնված լինի գնահատման հստակ մեթոդաբանության, սկզբունքների և չափանիշների վրա։ Ելնելով դրանից՝ առաջարկում եմ բազային ֆինանuավորման կարգի մեջ ընդգրկել միայն կատարողականի վրա հիմնված նոր մոդելի ներդնելու, գիտական կազմակերպությունների կատեգորիաները սահմանելու և յուրաքանչյուր կատեգորիայի բազային ֆինանսավորման ծավալների չափը սահմանելու մասին դրույթներ (կարգի 19-րդ հոդված) և նախատեսել, որ այդ մոդելի ներդրման համար անհրաժեշտ  գործիքակազմը (կարգի 20-25-րդ հոդվածների փոխարեն) սահմանվելու է ՀՀ կրթության, գիտության, մշակույթի և սպորտի նախարարի կողմից հաստատվող կարգով, որը պետք է մշակվի Բարձրագույն կրթության և գիտության կոմիտեի ու ՀՀ ԳԱԱ-ի կողմից։ Եվ անհրաժեշտ է, որ ծրագրերի հայտերի ընտրության ու հաշվետվությունների գնահատման գարծընթացում ներգրավված լինի նաև անկախ գիտական մարմին, որը պետք է իրականացնի միայն փորձագիտական գործառույթներ․ այդպիսի մոտեցումը կբարձրացնի հայտերի ու հաշվետվությունների գնահատման արդյունավետությունը, և որպես այդպիսի մարմին կարող է հանդես գալ ՀՀ ԳԱԱ-ն։ Առաջարկում եմ բազային ֆինանսավորման կարգի նախագծի մեջ կատարել հետևյալ փոփոխությունները և լրացումները․
1) 1-ին կետը «(այuուհետ` կազմակերպություն)» բառերից հետո լրացնել «, ինչպես նաև Հայաuտանի Հանրապետության գիտությունների ազգային ակադեմիայում (այսուհետ` ակադեմիա)» բառերով։

Լրացումը հնարավորություն է տալիս ՀՀ ԳԱԱ-ին որպես պետական գիտական կազմակերպություն նույնպես մասնակցելու գիտական և գիտատեխնիկական գործունեության բազային ֆինանսավորման ծրագրերի իրականացմանը, ինչ նախատեսվում է ներկայումս գործող «Գիտական և գիտատեխնիկական գործունեության մասին» և «Հայաստանի Հանրապետության գիտությունների ազգային ակադեմիայի մասին» ՀՀ օրենքներով և նախատեսված է նաև «Բարձրագույն կրթության և գիտության մասին» ՀՀ օրենքի շրջանառված նախագծով, մասնավորապես դրա 9-րդ հոդվածի 11-րդ մասով։

2) 9-րդ կետը լրացնել հետևյալ բովանդակությամբ նոր նախադասություններով.

«Հայտերը ընդունվում են ակադեմիայի փորձագիտական եզրակացության հետ միասին, որն իրականացվում է նախարարության և ակադեմիայի կողմից սահմանված կարգով: Մեկ տարվանից ավել ժամկետով ծրագրերի դեպքում ներկայացվում է ծրագրի մոնիթորինգի վերաբերյալ եզրակացություն, ինչը կազմակերպվում և իրականացվում է ակադեմիայի կողմից` նախարարության և ակադեմիայի կողմից սահմանված կարգով։»

Առաջարկության նպատակը գիտական և գիտատեխնիկական գործունեության բազային հայտերի/նախագծերի ընտրության ու ծրագրերի իրականացման ընթացքի մոնիթորինգի գործառույթներում ՀՀ ԳԱԱ-ի ներգրավումն է, ինչը հնարավորություն կտա նախ նախագծերի/ծրագրերի վերաբերյալ դրանց իրականացման կազմակերպությունների գիտական խորհուրդների ինքնագնահատականները (եզրակացությունները) լրացնել անկախ գիտական փորձագիտական գնահատականով` հայաստանյան և օտարերկրյա գիտնականների ընդգրկմամբ, և երկրորդը` նախագծերի/ծրագրերի գիտական փորձագիտական գնահատման գործառույթները գիտության ոլորտի պետական քաղաքականությունը մշակող ու իրականացնող և, հետևաբար, նաև այդ ծրագրերը ֆինանսավորող լիազոր մարմնից` Բարձրագույն կրթության և գիտության կոմիտեից, փոխանցել անկախ գիտական մարմնի։ Արդյունքում, կբարձրանա ժամանակակից գիտահետազոտական նախագծերի ընտրության և ծրագրերի արդյունքների գնահատման արդյունավետությունը։ Ընդ որում, այդ գործառույթները պետք է կազմակերպվեն ու իրականացվեն ՀՀ կրթության, գիտության, մշակույթի և սպորտի նախարարության ու ՀՀ ԳԱԱ-ի կողմից սահմանված կարգով։

3) 13-րդ կետը «նախագահին կից աշխատանքային խումբ» բառերից հետո լրացնել «` ակադեմիայի մասնակցությամբ» բառերով։ 

Լրացումը հնարավորություն է տալիս բազային ֆինանսավորման հայտերի և լրացուցիչ ֆինանսավորման ծավալների քննարկման աշխատանքային խմբում ՀՀ ԳԱԱ-ին ընդգրկել որպես անկախ գիտական ինստիտուցիոնալ կառույց։

4) 16-րդ կետում հանել «Հայաստանի Հանրապետության գիտությունների ազգային» բառերը։ 

Նշված փոփոխությունով կետի ձևակերպումը համապատասխանեցվում է 1-ին կետում առաջարկվող ձևակերպման հետ։

5) 20-րդ կետը շարադրել նոր խմբագրությամբ` հետևյալ բովանդակությամբ.

«20. Կատարողականի վրա հիմնված ֆինանսավորման գործառույթները, այդ թվում` կազմակերպությունների գիտական և գիտատեխնիկական գործունեության արդյունավետության գնահատման մեթոդաբանությունը, հիմնական սկզբունքներն ու չափանիշները, փորձագիտական և գիտաչափական գնահատականների համակցությունն ու այլ առանձնահատկությունները սահմանվում են  նախարարի կողմից հաստատված կարգով` կոմիտեի և ակադեմիայի համատեղ առաջարկությունների հիման վրա։»։

6) Հանել 21-ից 25-րդ կետերը։ 

Առաջարկվում է այդ կետերով նախատեսված կարգավորումները, ինչպես նաև կատարողականի վրա հիմնված ֆինանսավորման մոդելը նկարագրող այլ դրույթներ ներառել 20-րդ կետով նախատեսված նոր կարգի մեջ։ 

7) Նոր 21-րդ (հին 26-րդ) կետը լրացնել հետևյալ բովանդակությամբ նոր նախադասությամբ.

«Կազմակերպությունների դասակարգումն ըստ կատեգորիաների հաստատվում է նախարարի հրամանով։»։

Լրացումը սահմանում է, որ գիտական կազմակերպությունների կատեգորիաները հաստատվում են ՀՀ կրթության, գիտության, մշակույթի և սպորտի նախարարի կողմից։

8) Նոր 25-րդ (հին 30-րդ) կետից հետո լրացնել հետևյալ բովանդակությամբ նոր՝ 26-րդ կետով.

«26.Կոմիտեն ծրագրի իրականացման ընթացիկ (տարեկան) և ամփոփիչ հաշվետվությունները տրամադրում է ակադեմիային, որը գնահատում է ներկայացված հաշվետվությունները` որպես կազմակերպության ծրագրի արտաքին գնահատման բաղադրիչ` նախարարության և ակադեմիայի կողմից սահմանված կարգով։»։

Այս դեպքում նույնպես առաջարկության նպատակը ծրագրերի հաշվետվությունների անկախ գիտական փորձաքննության իրականացումն է, ինչը հնարավորություն կտա դրանց իրականացման կազմակերպությունների ինքնագնահատականը զուգակցել արտաքին գնահատականով և երկրորդը` գնահատման գործառույթները գիտության ոլորտի պետական քաղաքականությունը մշակող ու իրականացնող լիազոր մարմնից` Բարձրագույն կրթության և գիտության կոմիտեից փոխանցել անկախ գիտական մարմնի։

2. Նախագծի N 2 հավելվածով` «Գիտական և գիտատեխնիկական գործունեության նպատակային-ծրագրային ֆինանսավորման կարգով» (այսուհետ` նպատակային ֆինանսավորման կարգ) նախատեսվում է ձևավորել պետական կառավարման համակարգի մարմինների ոլորտներում առկա ռազմավարական խնդիրների լուծմանը միտված «նպատակային ծրագրերի անվանումների ցանկ» և «ցանկում ներառված ծրագրերի անվանումների ուղղությամբ կազմակերպել նպատակային-ծրագրային ֆինանսավորման մրցույթ»։ Սակայն նպատակային ծրագրերի հայտերի քննարկումը, առանջնահերթությունների սահմանումը և դրանց վերջնական ցանկի ձևավորումն ավելի բովանդակային ու արդյունավետ կլինի, եթե քննարկվեն ոչ միայն  ծրագրերի անվանումները, այլ նաև դրանց հակիրճ (որոշակի քանակի նիշերով կամ բառերով սահմանափակված) նկարագրությունը` արդիականությունը, կարևորությունը, իրագործելիությունը և այլն։ Եվ անհրաժեշտ է, որ հայտերի գնահատման գործընթացում ներգրավված լինի նաև ՀՀ ԳԱԱ-ն` որպես անկախ գիտական մարմին։ Առաջարկում եմ նպատակային ֆինանսավորման կարգի նախագծի մեջ կատարել հետևյալ փոփոխությունները և լրացումները․
1) 3-րդ կետը «անվանումներ» բառից հետո լրացնել «և առաջարկությունների հակիրճ նկարագրությունը (այսուհետ` ծրագրի առաջարկ)»։

Լրացումը հնարավորություն է տալիս քննարկել և նպատակային ծրագրերի ցանկը ձևավորել հիմք ընդունելով ոչ միայն  դրանց անվանումները, այլ նաև հակիրճ  նկարագրությունը` արդիականությունը, կարևորությունը, իրագործելիությունը, ակնկալվող արդյունքները և այլն։ 

2) 4, 5, 7 և 9-րդ կետերում «անվանում» բառը և դրա համապատասխան հոլովաձևերը փոխարինել «առաջարկ» բառով և դրա համապատասխան հոլովաձևերով:

Փոփոխությունը նախատեսում է նպատակային ծրագրերի ցանկի ձևավորման ժամանակ անվանումներից բացի ընդգրկել նաև դրանց հակիրճ նկարագրությունը։

3) 7-րդ կետում «պետական մարմինների» բառերից հետո լրացնել «և Հայաստանի Հանրապետության գիտությունների ազգային ակադեմիայի (այսուհետ՝ ակադեմիա)» բառերով։

Առաջարկվում է  նպատակային ծրագրերի ցանկի ձևավորման մեջ ներգրավել նաև ՀՀ ԳԱԱ-ին։

4) 13-րդ կետը լրացնել հետևյալ բովանդակությամբ նոր նախադասությունով.

«Հայտը նախարարության և ակադեմիայի կողմից սահմանված կարգով գնահատվում է նաև ակադեմիայի կողմից, որի եզրակացությունը քննարկվում է խորհրդի կողմից՝ որպես նպատակային ծրագրի արտաքին գնահատման բաղադրիչ։»։

Լրացումը հնարավորություն է տալիս ՀՀ ԳԱԱ-ին կազմակերպել և իրականացնել  նպատակային ծրագրերի հայտերի գիտական փորձաքննություն` որպես անկախ գիտական մարմին, որի եզրակացությունը կարող է քննարկվել  մասնագիտական փորձագիտական խորհուրդի կողմից՝ որպես նպատակային ծրագրի արտաքին գնահատման բաղադրիչ։  

5) 14-րդ կետում «գիտական հենքը,» բառերից հետո լրացնել «ակադեմիայի եզրակացությունը,» բառերով։

Այս լրացման անհրաժեշտությունը պայմանավորված է ՀՀ ԳԱԱ-ի կողմից հայտի փորձագիտական գնահատման առաջարկությամբ։

6) 19-րդ կետում «տրամադրում է» բառերից հետո լրացնել «ակադեմիային` դրանց արտաքին գնահատման եզրակացություն ստանալու նպատակով, ապա`» բառերով։

Փոփոխությունը հնարավորություն է տալիս նպատակային ծրագրերի ընթացիկ (տարեկան) ու ամփոփիչ հաշվետվությունները գնահատել նաև ՀՀ ԳԱԱ-ի կողմից՝ որպես անկախ գիտական մարմին, ինչը կնպաստի իրականացվող նպատակային ծրագրերի դեպքում ֆինանսավորումը շարունակելու կամ դադարեցնելու, իսկ ավարտվողների դեպքում` ամփոփիչ հաշվետվությունը ընդունելու կամ մերժելու վերաբերյալ որոշումների ընդունման արդյունավետության բարձրացմանը։ 

3. Նախագծի N 3 հավելվածով` «Գիտական և գիտատեխնիկական գործունեության գիտական դրամաշնորհային ֆինանսավորման կարգով» (այսուհետ` դրամաշնորհային ֆինանսավորման կարգ) հաստատվում են գիտնականների և հետազոտական խմբերի նախաձեռնությամբ հետազոտական դրամաշնորհային նախագծերի ներկայացման և ֆինանսավորման պայմանները: Ընդ որում, որոշակի պահանջներ են սահմանվում նաև հետազոտական նախագծի իրականացման գիտական կազմակերպության կամ բարձրագույն ուսումնական հաստատության նկատմամբ։ Անհրաժեշտ է, որ ՀՀ ԳԱԱ-ն նույնպես կարողանա մասնակցել գիտական դրամաշնորհային նախագծերի մրցույթներին։ Առաջարկում եմ դրամաշնորհային ֆինանսավորման կարգի նախագծի մեջ կատարել լրացումները․
1) 4-րդ կետի 5-րդ ենթակետը «(այսուհետ` կազմակերպություն)» բառերից հետո լրացնել «, իսկ Հայաստանի Հանրապետության գիտությունների ազգային ակադեմիայի (այսուհետ` ակդաեմիա) դեպքում` դրա կառուցվածքային միավորին» բառերով։

Լրացումը հնարավորություն է տալիս գիտական դրամաշնորհային մրցույթների հրավերներում որպես նախագծի իրականացման կազմակերպություն, ի թիվս գիտական կազմակերպությունների ու բարձրագույն ուսումնական հաստատությունների, ընդգրկել նաև ՀՀ ԳԱԱ կառուցվածքային միավորները, այդ թվում նաև հիմնարկները։ 

2) 4-րդ կետի 7-րդ ենթակետի «բ.» պարբերությունը «կազմակերպության» բառից հետո լրացնել «, իսկ ակադեմիայի դեպքում` կառուցվածքային միավորի» բառերով։

Այս լրացումը նույնպես պայմանավորված է նրանով, որ սահմանվող գիտական դրամաշնորհային մրցույթների հրավերի հայտում անհրաժեշտ է ներկայացնել տեղեկատվություն նաև նախագծի իրականացման կազմակերպության վերաբերյալ և անհրաժեշտ է, որ այդ կազմակերպությունների շարքում ներառվեն նաև ՀՀ ԳԱԱ կառուցվածքային միավորները։

Նշենք, որ նախագծով առաջարկվող կարգերից երկուսով նախատեսվում է զգալի փոփոխությունների ներդրում․ բազային ֆինանսավորման կարգով անցում է կատարվում կատարողականի վրա հիմնված ֆինանսավորման մոդելին, իսկ նպատակային ֆինանսավորման դեպքում ներդրվում է պետական մարմինների համակարգման ոլորտներում առկա հիմնախնդիրների/կարիքների լուծմանն ուղղված նպատակային ծրագրերի իրականացման մոդելը։ Սակայն նշված երկու դեպքում էլ անհրաժեշտ է մանրամասն մշակել առաջարկվող մոդելները՝ գործառույթներն ու դրանց ներդրումն ապահովող համապատասխան փուլերը, գնահատել հնարավոր ռիսկերը և նախանշել դրանց կառավարման մեխանիզմները։ Մասնավորապես, առաջին դեպքում պետք է մշակել և շահառուների հետ քննարկել գիտական կազմակերպությունների և բարձրագույն ուսումնական հաստատությունների միավորների գիտական գործունեության արդյունավետության գնահատման մեթոդաբանությունը, սկզբունքներն ու չափանիշները, իսկ երկրորդ  դեպքում` պետական մարմինների կողմից իրենց ոլորտների կարիքների վերհանմանն ու դրանց լուծմանն ուղղված ծրագրերի կազմման մեխանիզմները, նախաձեռնությունների վրա հիմնված խոշորամասշտաբ գիտական նպատակային ծրագրերի ներկայացման առանձնահատկությունները և այլն։ Հետևաբար այդ երկու կարգերը լրամշակման ու լրացուցիչ քննարկման կարիք ունեն գիտական համայնքի և այլ շահառուների հետ։

Միևնույն ժամանակ, ներկայումս հանրային քննարկումից հետո լրամշակման փուլում է գտնվում «Բարձրագույն կրթության և գիտության մասին» ՀՀ օրենքի նախագիծը, որով, ի թիվս այլ խնդիրների, սահմանվելու են նաև բարձրագույն կրթության և գիտության բնագավառների ֆինանսական հարցերի հետ կապված հարաբերությունները։ Եվ, հետևաբար, ավելի նպատակահարմար է գիտության ֆինանսավորման հարցերին` վերոնշյալ նախագծին, անդրադառնալ այդ օրենքի ընդունումից հետո։

Ելնելով վերոշարադրյալից, առաջարկում եմ մինչև «Բարձրագույն կրթության և գիտության մասին» ՀՀ օրենքի ընդունումը հետաձգել առաջարկվող նախագծի ներկայացումը ՀՀ վարչապետի աշխատակազմ, իսկ մինչ այդ լրամշակել ինչպես նախագիծը, այնպես էլ դրանով ներդրվող նոր մեխանզիմները, կազմակերպել լրամշակված տարբերակի բովանդակային քննարկումներ գիտական և գիտատեխնիկական գործունեության բնագավառի ներկայացուցիչների հետ, ֆինանսավորման կարգերի նախագիծը վերջնական համապատասխանության բերել արդեն իսկ ընդունված օրենքի հետ ու նոր ներկայացնել ՀՀ կառավարության քննարկմանը։
	Չի ընդունվել։

Հաշվի առնելով, որ ներքին իրավական ակտի հիման վրա չի կարող ընդունվել անհատական իրավական կամ ներքին իրավական ակտ՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ և 6-րդ կետերը։ 
Չի ընդունվել։ 

ՀՀ ԳԱԱ-ն կարող է ստանալ բազային ֆինանսավորում ենթակառուցվածքի պահպանում և զարգացում տեսակով։

Չի ընդունվել։ 
Նախագծերի/ծրագրերի գիտական փորձաքննությունը կազմակերպում է Բարձրագույն կրթության և գիտության կոմիտեն՝  հայաստանյան և օտարերկրյա անկախ փորձագետների ընդգրկմամբ, այդ թվում՝ ՀՀ ԳԱԱ համակարգից։ Բացի այդ «Բարձրագույն կրթության և գիտության մասին» օրենքի նախագծում բազային ֆինանսավորման ծրագրերը հաշվետվություն են ներկայացնում ՀՀ ԳԱԱ,  որի եզրակացությունները հիմք են հանդիսանում նախագծերի/ծրագրերի հայտերի քննարկման համար։
Չի ընդունվել։
Կազմում կարող են լինել ՀՀ ԳԱԱ կամ ՀՀ ԳԱԱ համակարգում գործող կազմակերպությունների անկախ փորձագետներ, բայց ոչ կառույցներ՝ ինչպես նաև աշխատանքային խմբերում այլ գերատեսչությունների ընդգրկվածություն նույնպես նախատեսված չէ։
Չի ընդունվել։ 
Հաշվի առնելով, որ 1-ին կետը նույնպես չի ընդունվել։ 

Ընդունվել է մասամբ։
Համապատասխան կարգի հաստատման համար Նախարարը պետ է լիազորված լինի օրենքով, որը որպես լաիզոր մարմնի լիազորություն ամրագրված չէ «Գիտական և գիտատեխնիկական գործունեության մասին» օրենքով։ Միաժամանակ համապատասխան կետում լրացվել է ակադեմիայի հետ համատեղ առաջարկությունների մասը։
Չի ընդունվել։ 

Համապատասխան կարգի հաստատման համար Նախարարը պետ է լիազորված լինի օրենքով, որը որպես լաիզոր մարմնի լիազորություն ամրագրված չէ «Գիտական և գիտատեխնիկական գործունեության մասին» օրենքով։ Միաժամանակ համապատասխան կետում լրացվել է ակադեմիայի հետ համատեղ առաջարկությունների մասը։

Չի ընդունվել։ 

Հաշվի առնելով, որ ներքին իրավական ակտի հիման վրա չի կարող ընդունվել անհատական իրավական կամ ներքին իրավական ակտ՝ հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ և 6-րդ կետերը։ 
Չի ընդունվել։
Գործող օրենսդրությունը համանման գործառույթ չի սահմանում։
Ընդունվել է։
Կատարվել է համապատասխան լրացումներ։
Չի ընդունվել։ 
Նպատակային ֆինանսավորումն ուղղված է պետական կառավարման համակարգի մարմինների ոլորտներում առկա ռազմավարական խնդիրների լուծմանը միտված ծրագրերի իրականացմանը։
Չեն ընդունվել։

Հաշվի առնելով վերոնշյալ կարգերում համանման առաջարկությունների չընդունման հիմնավորումները։



	6.   ՀՀ վարչապետի աշխատակազմ
	30.12.2024թ.

	
	02/11/45368-2024

	Սոցիալական հարցերի վարչություն
Առաջարկում ենք քննարկել նախագծի վերաբերյալ հետևյալ դիտարկումները.

1. Նախագծի 3-րդ կետի համաձայն՝ որոշումն ուժի մեջ է մտնում 2025 թվականի հունվարի 1-ից, մինչդեռ ակնհայտ է, որ որոշումը մինչ այդ չի կարող ընդունվել:
2. Նախագծի N 1 հավելվածի՝ 

1) 1-ին կետը չի բխում «Գիտական և գիտատեխնիկական գործունեության մասին» օրենքի (այսուհետ՝ օրենք) 23-րդ հոդվածի 5-րդ մասի պահանջից, քանի որ օրենքի վերոհիշյալ մասով նախատեսված՝ գիտական և գիտատեխնիկական գործունեության բազային ֆինանսավորման ձևով պետական ֆինանսավորման հետ կապված հարաբերությունների կարգավորման հետ մեկտեղ հավակնում է կարգավորել նաև կատարողականի վրա հիմնված ֆինանսավորման հետ կապված հարաբերությունները, ինչն առերևույթ լիազորող նորմի կարգավորման շրջանակից դուրս է. 

2) 3-րդ կետում՝ 

ա. գիտական պետական կազմակերպությունների ու բարձրագույն ուսումնական հաստատությունների համար կիրառվում է «այuուհետ` կազմակերպություն» կրճատ ձևը, մինչդեռ նույն կետում հաջորդիվ գործածվում է  «գիտական կազմակերպություններ և դրանց բուհեր» ձևակերպումը,

բ. շարադրանքը չի համապատասխանում օրենքի 23-րդ հոդվածի 4-րդ մասի «ա» պարբերությանը,

գ. հասկանալի չէ, թե իմաստային ինչ ընդգրկում է ենթադրում «այuուհետ` ծրագիր» կրճատ ձևը (վերաբերելի է գիտական կադրերի պատրաuտման ծրագրերին, թե՞ նաև նախորդիվ թվարկվածներին, որոնք միմյանցից բաժանված են ստորակետերով).
3) 5-րդ կետի շարադրանքը չի համապատասխանում հավելվածի ընդհանուր շարադասությանը: Այն կարելի է դարձնել որոշման առանձին կետ.
4) 9-րդ կետում՝

 ա. հայտի տեսակների դասակարգումն անհրաժեշտ է համապատասխանեցնել օրենքի 23-րդ հոդվածի 4-րդ մասի «ա» պարբերությանը,

բ. 1-ին և 4-րդ ենթակետերի բովանդակությունը գրեթե նույնական է.
5) Հայտերի բոլոր տեսակների համար միասնական պահանջներ սահմանելու նպատակով առաջարկում ենք քննարկել 11-13-րդ կետերը միավորելու հնարավորությունը՝ ներառելով նաև դրանց առանձին տեսակների առանձնահատկությունները.

6) 14-րդ կետի համաձայն՝ բազային ֆինանսավորման հայտերը և լրացուցիչ ֆինանսավորման ծավալները քննարկելու համար ձևավորվում է կոմիտեի նախագահին կից աշխատանքային խումբ որի թվաքանակը, անհատական կազմը և աշխատակարգը հաստատվում են կոմիտեի նախագահի կողմից։ 18-րդ կետը կոմիտեին վերապահում է աշխատանքային խմբի աշխատանքները համակարգելու իրավասություն: Գտնում ենք, որ վերահիշյալ կարգավորումների պարագայում աշխատանքային խմբի գործունեության անկախությունը և կայացվող որոշումների անաչառությունը կարող են վտանգվել.
7) Առաջարկում ենք 15-րդ կետում աշխատանքային խմբի համար նախատեսել նաև ֆինանսավորումը դադարեցնելու մասին առաջարկություն ներկայացնելու հնարավորություն.
8) 19-րդ կետի բովանդակությունից հասկանալի չէ, թե հանձնաժողովն արդյո՞ք ունի հայտը մերժելու իրավասություն.
9) Կարգով նախատեսված գործողությունների տրամաբանական հաջորդականությունն ապահովելու նպատակով առաջարկում ենք հավելվածի «ԿԱԶՄԱԿԵՐՊՈՒԹՅԱՆ ԿԱՏԱՐՈՂԱԿԱՆԻ ՎՐԱ ՀԻՄՆՎԱԾ ՖԻՆԱՆՍԱՎՈՐՈՒՄԸ» բաժինը տեղափոխել «ԲԱԶԱՅԻՆ ՖԻՆԱՆUԱՎՈՐՈՒՄ ՏՐԱՄԱԴՐԵԼՈՒ ՆՊԱՏԱԿՈՎ ՊԱՅՄԱՆԱԳՐԵՐԻ ԿՆՔՈՒՄԸ ԵՎ ՀԱՇՎԵՏՎՈՒԹՅՈՒՆՆԵՐԻ ՆԵՐԿԱՅԱՑՈՒՄԸ»  բաժնից հետո, քանի որ հայտերի ընդունմանը պետք է հաջորդի պայմանագրերի կնքումը, այնուհետև միայն անդրադարձ կատարվի կատարողական ցուցանիշներին.
10) 20-րդ կետով` 

ա. նախատեսվում է Կազմակերպության կատարողականի վրա հիմնված ֆինանսավորում տրամադրելու նպատակով ծրագրերի գնահատում ըստ կատարողականի, սակայն հասկանալի չէ, թե ինչ մեթոդաբանությամբ է այն իրականացվելու,
բ. 4-րդ կետում ծրագիրը ոչ բավարար արդյունավետությամբ իրականացվելու պարագայում հիմնավորման ենթակա է հաջորդ տարվա բազային ֆինանսավորումը տվյալ տարվա հաստատված բյուջեի 10 տոկոսի չափով պակասելու մասին առաջարկվող կարգավորումն այն դեպքում, երբ ոչ բավարար արդյունավետությամբ իրականացվող ծրագրի բազային ֆինանսավորումը տրամաբանորեն պետք է ենթակա լիներ առնվազն կասեցման: Սույն հարցադրումը հիմնավորվում է այն հանգամանքով, որ հավելվածի 32-33-րդ կետերում առկա է ծրագրերի իրականացման հաշվետվությունների գնահատման արդյունքում դրանց հետագա ֆինանսավորումը դադարեցնելու հնարավորություն.

11) 32-33-րդ կետերում անհրաժեշտ է նախ անդրադառնալ ընթացիկ, ապա հնգամյա հաշվետվություններին.
12) Ձև 1-ում պարզաբանման ենթակա է գիտական և ճարտարագիտական պաշտոններում աշխատողների նվազագույն դրույքաչափի հաշվարկման գործակիցների ձևավորման մեթոդաբանությունը:
3. Նախագծի N 2 հավելվածի՝

1) 1-ին կետի շարադասությունը շտկման կարիք ունի (հասկանալի չէ «օրենքում տրված...հարաբերություն» ձևակերպումը).

2) 3-րդ կետի շարադրանքը չի համապատասխանում օրենքի 23-րդ հոդվածի 4-րդ մասի «բ» պարբերությանը, որով նպատակային-ծրագրային ֆինանսավորումը սահմանված է որպես մրցութային հիմունքներով իրականացվող և գիտության ու տեխնիկայի առաջնային ուղղություններին համապատասխանող գիտատեխնիկական պետական ծրագրերի կատարմանը ուղղված բյուջետային ֆինանսավորման ձև.

3) 6-7-րդ կետերը նախատեսում են նպատակային ծրագրերի առաջարկների ցանկը ձևավորելու նպատակով աշխատանքային խմբերի ստեղծում, որոնց կազմում ընդգրկվելու են  «ոլորտի առաջատար գիտնականներ և պետական մարմինների ներկայացուցիչներ», սակայն հասկանալի չէ, թե ինչ սկզբունքներով են ընտրվելու գիտնականները և ներկայացուցչական ինչ հարաբերակցությամբ են կազմվելու այդ խմբերը.

4) 8-րդ կետում բացակայում է Կոմիտեի կողմից նպատակային ծրագրերի ցանկը պետական մարմինների հետ համաձայնեցնելու ընթացակարգը: Մասնավորապես, առկա չէ տարաձայնությունների կարգավորման մեխանիզմ.

5) 20-րդ կետում բաց է մնում այն հարցը, թե ավարտվող նպատակային ծրագրերի պարագայում՝ ամփոփիչ հաշվետվությունը  մերժելն ինչ հետևանք է առաջացնում. 

6)  բացակայում է կատարողականի հիման վրա ֆինանսավորման մեխանիզմը, մինչդեռ նախագծի հիմնավորման մեջ նշված է, որ «ֆինանսավորման կարգերում ներառված կլինեն կազմակերպությունների ֆինանսավորման կատարողականի վրա հիմնված մեխանիզմները»:
4. Նախագծի հիմնավորման մեջ հարկ է առավել մանրամասն անդրադարձ կատարել գիտության ֆինանսավորման առաջարկվող սկզբունքային փոփոխություններին:
	Ընդունվել է։
Որոշումն ուժի մեջ մտնելու ժամկետը խմբագրվել է հետևյալ շարադրությամբ՝ «Սույն որոշումն ուժի մեջ է մտնում հրապարակմանը հաջորդող օրվանից և տարածվում է 2025 թվականի հունվարի 1-ից հետո ծագած հարաբերությունների վրա։»։

Ընդունվել է։
Նախագծի N 1 հավելվածի 1-ին և 2-րդ կետերը խմբագրվել են։

Ընդունվել է։
Նախագծի N 1 հավելվածի 3-րդ կետը խմբագրվել է։

Չի ընդունվել։
Հաշվի առնելով, որ համապատասխան Նախագծի N 1 հավելվածի 5-6-րդ կետերը վերաբերում են միայն գիտական և գիտատեխնիկական գործունեության բազային ֆինանսավորմամբ իրականացվող ծրագրերում ընդգրկված գիտական և ճարտարագիտատեխնիկական պաշտոններում աշխատողներին։

Չի ընդունվել։
«Գիտական և գիտատեխնիկական գործունեության մասին» օրենքի 23-րդ հոդվածի 4-րդ մասի «ա» պարբերությունը հստակ սահմանում է  գիտական և գիտատեխնիկական գործունեության բազային ֆինանսավորման հասկացման նպատակները, որից էլ բխում են Նախագծի N 1 հավելվածի 9-րդ կետով առաջարկվող բազային ֆինանսավորման հայտի տեսակները, որոնք իրենց մեջ կարող են ներառել սահմանված նպատակներից մի քանիսը։

Չի ընդունվել։
Հաշվի առնելով, որ հայտի տեսակները տարբեր են։

Չի ընդունվել։
Հարկ է նկատի ունենալ, որ Կոմիտեն համակարգում է բոլոր մրցույթային ծրագրերը և այս պարագայում Կոմիտեն կազմակերպում է համապատասխան գործընթացը։ Միևնույն ժամանակ «Գիտական և գիտատեխնիկական գործունեության մասին» օրենքի 15․1-ին հոդվածի 2-րդ մասի 11-րդ կետը նախատեսում է, որ Կոմիտեն իր կանոնադրական գործառույթներն ապահովելու նպատակով կարող է ստեղծել մասնագիտական փորձագիտական խորհուրդներ, մրցութային հանձնաժողովներ, աշխատանքային խմբեր, ինչպես նաև կարող է ձևավորել մասնագիտական և խորհրդակցական մարմիններ` հաստատելով դրանց աշխատակարգը և անվանական կազմը։

Ընդունվել է։
17-րդ կետում լրացվել է  ֆինանսավորումը դադարեցնելու մասին առաջարկություն ներկայացնելու հնարավորություն։
Ընդունվել է։
21-րդ կետը խմբագրվել է։

Ընդունվել է։
Կատարվել է համապատասխան փոփոխություն։
Ընդունվել է։
32-րդ կետը խմբագրվել է, որի համաձայն Կոմիտեի և Հայաստանի Հանրապետության գիտությունների ազգային ակադեմիայի համատեղ առաջարկությունների հիման վրա նախարարի հրամանով սահմանվում են կատարողականի վրա հիմնված ֆինանսավորման մեթոդաբանությունը՝ գնահատման չափանիշները, յուրաքանչյուր չափանիշի առավելագույն գնահատականը, կատեգորիաների շեմային միավորներն ըստ գիտական և գիտատեխնիկական գործունեության յուրաքանչյուր բնագավառի և մասնագիտության։

Ընդունվել է։
27-րդ կետի 4-րդ ենթակետը խմբագրվել է, ինչպես նաև լրացվել է 5-րդ ենթակետով, որի համաձայն ոչ բավարար արդյունավետությամբ իրականացվող ծրագրի պարագայում՝ քննարկվում է որպես առանձին միավոր ծրագրի հետագա գործունեությունը կամ ֆինանսավորման դադարեցումը։

Ընդունվել է։
32-րդ կետը «ԲԱԶԱՅԻՆ ՖԻՆԱՆUԱՎՈՐՈՒՄ ՏՐԱՄԱԴՐԵԼՈՒ ՆՊԱՏԱԿՈՎ ՊԱՅՄԱՆԱԳՐԵՐԻ ԿՆՔՈՒՄԸ ԵՎ ՀԱՇՎԵՏՎՈՒԹՅՈՒՆՆԵՐԻ ՆԵՐԿԱՅԱՑՈՒՄԸ»   բաժնից հանվել և տեղափոխվել է «ԿԱԶՄԱԿԵՐՊՈՒԹՅԱՆ ԿԱՏԱՐՈՂԱԿԱՆԻ ՎՐԱ ՀԻՄՆՎԱԾ ՖԻՆԱՆՍԱՎՈՐՈՒՄԸ» բաժին՝ հաշվի առնելով, որ խորհուրդը ձևավորվել է կատարողականի վրա հիմնված ֆինանսավորումն իրականացնելու համար, իսկ աշխատանքային խումբը՝ բազային ֆինանսավորման հայտերը և լրացուցիչ ֆինանսավորման ծավալները քննարկելու համար, որն աշխատում է յուրաքանչյուր տարի։
Չի ընդունվել։
Գիտական և ճարտարագիտական պաշտոններում աշխատողների նվազագույն դրույքաչափի հաշվարկման գործակիցները ներդրվել են 2022 թվականից՝ համաձայն ՀՀ կառավարության 2021 թվականի մայիսի 13-ի «Հայաստանի Հանրապետության կառավարության 2001 թվականի նոյեմբերի 17-ի N 1121 որոշման մեջ փոփոխություններ և լրացումներ կատարելու մասին» 747-Լ որոշման։ Սույն նախագծով պահպանվել են համապատասխան գործակիցները։
Ընդունվել է։

Կետը խմբագրվել է։
Ընդունվել է։

Կետը խմբագրվել է։
Ընդունվել է։

7-րդ կետը խմբագրվել է, որտեղ լրացվել են աշխատանքային խմբերում ընդգրկելու նպատակով  գիտնականների ընտրության, ինչպես նաև ներկայացուցչական հարաբերակցությամբ խմբեր կազմելու սկզբունքները։
Ընդունվել է։

8-րդ կետը խմբագրվել է։
Ընդունվել է։

20-րդ կետը խմբագրվել է։
Չի ընդունվել։
Կատարողականի հիման վրա ֆինանսավորման մեխանիզմը վերաբերում է միայն բազային ֆինանսավորմանը, որը ներառված է Նախագծի Հավելված N 1-ում։
Ընդունվել է։

Կատարվել են համապատասխան լրացումներ։

	Իրավաբանական վարչություն
1. Նախագծի 2-րդ հավելվածի 9-րդ կետի համաձայն՝ մրցույթի մասին հայտարարությունը հրապարակվում է Կոմիտեի ինտերնետային կայքում: Անհրաժեշտ է հստակեցնել դրույթը, սահմանելով հրապարակման համար ժամկետ: Սույն դիտարկումը վերաբերելի է նաև նախագծի 3-րդ հավելվածի 5-րդ կետով սահմանված համանման կարգավորմանը:
2. Նախագծի 2-րդ հավելվածի 11-րդ կետով սահմանվում է, որ մրցույթին մասնակցում են գիտական կազմակերպություններն ու բուհերը՝ ներկայացնելով նպատակային ծրագրի հայտ: Մեր դիտարկմամբ, պարզաբանված չէ սուբյեկտների նման նեղ շրջանակ սահմանելը, հաշվի առնելով «Գիտական և գիտատեխնիկական գործունեության մասին» ՀՀ օրենքի 4-րդ հոդվածի կարգավորումները:
3. Նախագծի 2-րդ հավելվածի 13-րդ կետի համաձայն՝ եթե մրցույթին ներկայացված հայտը ներառված չէ ցանկում, ապա հայտի հետ պետք է ներկայացվի նաև առնվազն մեկ պետական մարմնի պաշտոնական գրություն իրենց ոլորտներում առկա ռազմավարական խնդիրների լուծմանը, ինչպես նաև իրենց գործունեության արդյունավետ կազմակերպմանը միտված նպատակային հայտի նպատակահարմարության վերաբերյալ։ Հաշվի առնելով, որ սույն կարգով արդեն նկարագրված է ներկայացման ընթացակարգերը, ապա գտնում ենք, որ նմանատիպ դրույթ նախատեսելը խնդրահարույց է ֆինանսական պլանավորման տեսանկյունից՝ «Գիտական և գիտատեխնիկական գործունեության մասին» ՀՀ օրենքի 23-րդ հոդվածի 2-րդ և 3-րդ մասերի կարգավորումների շրջանակներում:
4.  Նախագծի 2-րդ հավելվածի հավելվածի 21-րդ կետի համաձայն՝ խորհրդի բացասական եզրակացության հիման վրա նպատակային ծրագրի ֆինանսավորումը դադարեցվում է, սակայն որոշակիացված չեն բացասական եզրակացություն տրամադրելու հիմքերը: 

5. Նախագծի 3-րդ հավելվածի 10-րդ կետով նախատեսվում է, որ կոմիտեն, հանձնաժողովի հետ համատեղ, կազմակերպում է հայտերի փորձաքննություն: Հարկ է նկատել, որ սույն կարգավորմամբ բացահայտված չէ, թե ինչ է ենթադրում համատեղ կազմակերպումը: 
6. Նախագծի 3-րդ հավելվածի 21-րդ կետի համաձայն՝ հանձնաժողովի առաջարկության հիման վրա կոմիտեն որոշում է ընդունում հետազոտական նախագծի հետագա ֆինանսավորման կամ դրա դադարեցման մասին, սակայն որոշակիացված չեն դադարեցման որոշում ընդունելու հիմքերը:
	Չի ընդունվել։
Հրապարակման ժամկետները սահմանվում են մրցույթի կազմակերպմանն ուղղված մրցույթի հրամանում։

Չի ընդունվել։
Գիտական կազմակերպություններն ու բուհերը ներկայացնում են նպատակային ծրագրի հայտ, որը իրականացվում է կատարողներից կազմված խմբի կողմից, որտեղ էլ ներգրավված են «Գիտական և գիտատեխնիկական գործունեության մասին» ՀՀ օրենքի 4-րդ հոդվածով սահմանված գիտնականները, գիտական աշխատողները, գիտամանկավարժական բնագավառի աշխատողները։
Չի ընդունվել։
Այս դրույթը վերաբերում է այն դեպքերին, երբ ինչ-ինչ պատճառներով համապատասխան հայտը սկզբնական ցանկում չի ներառվել, հնարավորություն է տրվում սկզզբնական ցանկից դուրս ներկայացնել հայտ, բայց արդեն պետական մարմնի գրությամբ։

Ընդունվել է։
Լրացվել է նոր կետ, որը սահմանում է համապատասխան բացասական եզրակացության տրամադրման հիմքերը։ 

Ընդունվել է։

Համապատասխան կետը խմբագրվել է։
Ընդունվել է։
Լրացվել է նոր կետ, որը սահմանում է համապատասխան բացասական եզրակացության տրամադրման հիմքերը։ 


